
Annotatsiya 

Gossipol qatronini silindrsimon reaktorda termik haydash orqali surkov materiali quyqasi olindi. Surkov materiali 
quyqasini sifatini oshirish uchun litiy gidrooksidi qo‘ndirmasidan foydalanildi va 6 ta surkov materiali namunalari olindi. 
Olingan har bir surkov materiali namunasi ochiq tigeldagi chaqnash va qotish haroratini aniqlash usuli yordamida tajriba-
sinovlari olib borildi. Qovushqoqlik indeksi va qotish harorati ko‘rsatkichlari bo‘yicha SM-4 namunasi qolgan surkov 
materiali namunalariga ko‘ra eng yaxshi ko‘rsatkichlarini bergan. Chaqnash harorati bo‘yicha esa SM-2 va SM-4 
namunalarining ko‘rsatkichi qolgan namunalariga nisbatan yuqori ko‘rsatkichni bergan. Shunda, olingan ko‘rsatkichlarga 
tayangan holda texnikaning tez aylanma harakatli qismlarida SM-2 va SM-4 namunalarini ishlatish tavsiya etildi.  

Аннотация 
Получена смесь смазочного материала при термической перегонке госсиполовой смолы в 

цилиндрическом реакторе. С целью улучшения качества смазочного материала использована присадка 
гидроокиси лития и были получены 6 образцов смазочного материала. Каждый образец полученного 
смазочного материала испытывался методом определения температуры застывания и вспышки в 
открытом тигле. Согласно полученным показателям индекса вязкости и температуры застывания образец 
СМ-4 имеет самые наилучшие показатели, чем остальные образцы смазочного материала. Но по 
показателям температуры вспышки образцы СМ-2 и СМ-4 имеют более высокие показатели, чем другие 
образцы смазочного материала. На основе полученных результатов образцы СМ-2 и СМ-4 смазочного 
материала рекомендуется использовать как смазка для быстро вращающих техник.  

Abstract 
A mixture of lubricant was obtained by thermal distillation of gossypol resin in a cylindrical reactor. In order to 

improve the quality of the lubricant, the additive lithium hydroxide was used and 6 samples of the lubricant were 
obtained. Each sample of the resulting lubricant was tested by determining the pour point and flash point in an open 
crucible. According to the obtained indicators of the viscosity index and pour point, sample SM-4 has the best 
performance than other samples of the lubricant. But in terms of flash point, samples SM-2 and SM-4 have higher 
indicators than other samples of lubricant. Based on the results obtained, samples SM-2 and SM-4 of the lubricant are 
recommended to be used as a lubricant for high-speed rotating equipment. 

 
Kalit so‘zlar: surkov materiali quyqasi, litiy gidrooksidi, gossipol qatroni, chaqnash harorati, qotish harorati, 

qovushqoqlik indeksi. 

KIRISH 

Hozirgi kunda xalq ho‘jaligi tarmoqlarida mamlakatimiz va xorijda ishlab chiqarilgan neft 
mahsuloti bo‘lgan surkov materiallari eng ko‘p ishlatiladi. Surkov materiallarni olishda yog‘-moy 
sanoati qoldig‘i gossipol qatroni asosida yangi tarkibli surkov materialini olish juda muhimdir. Ilmiy 
asos ko‘rsatkichlari va ularni ishlatish samarasini oshirish tadqiqotlariga tayanib fizik-kimyoviy 
xossalari yuqori bo‘lgan surkov materiallarni olish uchun texnologik jarayonlarni ishlab chiqishda 
ilmiy va amaliy natijalarga erishish muhim ahamiyatga ega. 

Bugungi kunda yog‘-moy sanoati gossipol qatroni asosida surkov materiallarini olish uchun 
bir qancha ilmiy yechimlarni asoslash lozim. O‘zbekiston Respublikasining taraqqiyot 
strategiyasida «mavjud imkoniyatlarni to‘liq ishga solgan holda mahalliy sanoat tarmoqlari 
salohiyatini yanada rivojlantirish, tashqi bozor va xalqaro talablarga javob beradigan standartlarni 
joriy etish...» bo‘yicha muhim vazifalar belgilab berilgan [1]. 

Yog‘-moy sanoati gossipol qatroni o‘ziga-xos hidli qora-jigar rangli quyuq qovushqoqli yog'-
ekstraksion va yog'-moy sanoatlari qoldig'i. Paxta soapstoki moyli kislotalarni distillashda hosil 
bo‘lgan qatron [2].  

Ubbelod nazariyasiga tayangan holda gossipol qatroni quyidagi parametrlariga javob beradi: 
tomchi tushish harorati +48÷+52°C, zichligi 0,85–1,05 g/sm3, 52°C dagi qovushqoqligi 60-75 sst, 
distillangan, ichimlik va minerallashgan suvda erimaydi [3, 4]. 

Yog‘-moy sanoati qoldig‘i gossipol qatronining tavsifi GOST talabiga asosan aniqlangan va 1-
jadvalda keltirilgan. 

1-jadval 
O‘zbekiston Respublikasidagi yog‘-moy sanoatlarida hosil bo‘ladigan gossipol qatroninig 

tavsifi 

Ko‘rsatkish 
Tavsifi va me'yorlari 

1-turi 2-turi 

Tashqi ko‘rinishi va rangi 
To‘q-jiggar rangdan qora rangacha bir jinsli 

massa 
Kislota soni, mg KOH/g 71-100 50-70 
Atsetonda eruvchanlik, %, dan ko‘p 80 70 
Kulning massa ulushi, %, dan ko‘p 1,0 1,2 
Namlik va uchuvchan moddalarning massa 
ulushi, %, dan kam 

4,0 4,0 

 
Yog‘-moy sanoati qoldig‘i gossipol qatroni yonuvchan ikkilamchi xomashyo bo‘lib, quyidagi 

asosiy ko‘rsatkichlarga ega [5, 6]: 
Yumshash harorati -70 ºС; 
Chaqnash harorati -250 ºС; 
Yonish harorati- 285 ºС. 
Gossipol qatronining kimyoviy formulasining 3 xil tautomer shakllardan iborat [7, 8]. 
Yog‘-moy sanoati gudronning miqdori va tarkibidagi elementlari tahlili 2-jadvalda keltirilgan 

[9, 10]. 
2-jadval 

«Urgench yog‘-moy» AJ dan olingan gossipol qatronining guruhli tarkibi va elementli tahlili 

Nomlanishi 
Miqdori, % Elementar tarkibi, % 

Mahsulot Н2О С Н О N 
Yog‘-moy sanoati gudroni 
(gossipol qatroni) 

100 4 80,5 9,6 8,1 0,8 

Guruhli tarkib: 
- qatron 
- moy 

      
90 - 81,4 8,6 8,3 1,7 
2 - 81,6 11,4 7,7 0,3 

- suyuq 
- parafin fraksiyasi 
- aromatik uglevodorodlar 

2 - 75,7 13,4 6,9 - 
1 - 76,9 14,3 8,8 - 
5 - 84,2 8,9 6,9 - 

 
Gossipol qatronini to‘g‘ridan-to‘g‘ri surkov material sifatida ishlatib bo‘lmaydi, shu sababli uni 

termohaydash tajriba qurilmasi yordamida tayyorlanadi (1-rasm). 

 
1- termohaydash reaktori; 2- aralashtirgich; 3- 360ºC gacha ajralgan yengil komponentlarni 

uzatuvchi quvuri; 4- termopara; 5- termoparani ushlab turuvchi qobiq; 6- cho‘kib qolgan qoldiq; 7- 
bug‘-moy komponentlarni sovutish hammomi; 8- reaktorni ushlab turuvchi asos; 9- issiqlikni ushlab 
turuvchi qatlam; 10- elektr isituvchilar (TEN); 11- aralashtirgichni harakatlantiruvchi elektr dvigatel; 

12- issiqlikni o‘lchovchi asbob; 13- suv va surkov materialini yig‘uvchi idish  
1-rasm. Gossipol qatronini termohaydash tajriba qurilmasi 

 
Surkov moyini olish jarayonining borishi. Urganch yog‘-moy sanoatidan olib kelingan 

xomashyo (gossipol qatroni) 3 kg miqdorda termohaydash reaktoriga (1) quyiladi va elektr 
isituvchilar (10) bilan qizdirilib elektr dvigatelga (11) qotirilgan arlashtirgich (2) yordamida 
aralshtiriladi. Bu jarayonning davomiyligi gossipol qatronidagi komponentlarning ajralishiga va 
harorati 360ºC dan oshganligidan bog‘liq bo‘lib, termopara (4) orqali va issiqlik o‘lchovchi asbob 
(12) yordamida nazorat qilib turiladi. Ushbu jarayonda harorat ko‘tarilgan sari gossipol qatroni 
tarkibidagi suv bug‘lari va moy komponentlari ajralishi kuzatildi, ya’ni reaktordagi gossipol 
qatronining harorati 100-125ºC diapazonida bo‘ganda suv bug‘lari ajralib, bug‘-moy komponentlarni 
sovutish hammomiga (7) yuboriladi va suv yordamida sovutilib yig‘ish sig‘imiga (13) oqib tushadi. 
Reaktordagi harorati 130-360ºC bo‘lganda ajralib chiqqan moy komponentlarni sovutish 
hammomiga (7) yuboriladi va surkov materiali quyqasi olinadi. 

Ushbu tajriba qurilmasidan olingan surkov materiali quyqasini (SM) sifatini oshirish 
maqsadida litiy gidroksid qo‘ndirmasi ishlatilib 6 ta surkov materiali namunasi olindi va chaqnash 
harorati bo‘yicha tajriba-sinovlari o‘tkazildi. 

1-namuna (SM + 0,5 % LiOH*H2O); 
2-namuna (SM + 1% LiOH*H2O); 
3-namuna (SM + 1,5 % LiOH*H2O); 
4-namuna (SM + 2% LiOH*H2O); 
5-namuna (SM + 2,5% LiOH*H2O); 
6-namuna (SM + 3% LiOH*H2O). 
SMning qovushqoqlik indeksini aniqlash tadqiqoti. SM namunalarining qovushqoqlik 

indeksini “GOST 25371-2018 Neft mahsulotlari. Kinematik qovushqoqlik bo‘yicha qovushqoqlik 
indeksi hisobi” talablariga asosan sinov-tajribalar Farg‘ona NQIZ markaziy laboratoriyasida olib 
borildi va quyidagi ko‘rsatkichlar olindi (3-jadval). 

3-jadval 
Surkov materiallarning qovushqoqlik indeks ko‘rsatkichlari 

Ko‘rsatkich 
nomi 

Reduktor surkov materiallari 
SM-1 SM-2 SM-3 SM-4 SM-5 SM-6 

Qovushqoqlik 
indeksi 

89 98 92 51 59 65 

SMning qotish haroratini aniqlash tadqiqoti. SM namunalarining qotish harorati “GOST 
32393-2013 Neft mahsulotlari. Aylantirish usuli yordamida qotish haroratini aniqlash” talablariga 
asosan sinov-tajribalar Farg‘ona NQIZ markaziy laboratoriyasida olib borildi va quyidagi 
ko‘rsatkichlar olindi (4-jadval). 

 
2-rasm. Surkov materiallarining qotish harorati 

 
4-jadval 

Surkov materiallarning qotish harorati ko‘rsatkichlari 

Ko‘rsatkich 
nomi 

GOST 
32393-
2013 

Namunalar 

SM-1 SM-2 SM-3 SM-4 SM-5 SM-6 

Qotish 
harorati, °С 

-11 -7 -4 -6 -19 -15 -13 

Reduktor surkov materiallarining qotish harorati uning oquvchanligi pasayishi, tajribadagi 
mayatnikning harakatlanishining o‘zgarishi va kristall holatiga kelishi bilan aniqlandi (2-rasm). 

SM-4, SM-5 va SM-6 namunalari GOST talabidagi meyyorlangan ko‘rsatkichidan yaxshiroq 
ekanligi 3.6-rasmda ko‘rish mumkin. Ya’ni SM-4 namunasi -19, SM-5 namunasi -15 va SM-6 
namunasi esa -13 ºC ko‘rsatkichlarni bergan.  

Surkov materialining ochiq tigeldagi chaqnash haroratini aniqlash usuli. SM 
namunalarining chaqnash harorati “GOST 4333-2021 Neft mahsulotlari. Ochiq tigeldagi chaqnash 
va yonish haroratini aniqlash usuli” talablariga asosan sinov-tajribalar Farg‘ona NQIZ markaziy 
laboratoriyasida olib borildi. 

Sinov idishini namuna bilan belgilangan darajagacha to‘ldiriladi. Birinchidan, namuna 5 
°C/daq dan 17 °C/daq gacha qizdiriladi, so‘ngra porlash nuqtasiga yaqinlashganda, sekin isitish 
doimiy tezlikda (5 °C/daq dan 6 °C/daq gacha) davom ettiriladi. Oldindan belgilangan harorat 
oralig'i orqali yondirgich manbai sinov tigelidan o‘tkaziladi. 

Atrofdagi barometrik bosimdagi chaqnash nuqtasi eng past harorat sifatida qabul qilinadi, 
bunda tutashuv manbasidan foydalanilganda, bug'lar suyuqlik yuzasidan yonadi. Yonish haroratini 
aniqlash uchun, namuna ustidagi bug'larning kamida 5 soniya yonishi va yonishiga olib kelguncha 

sinov davom ettiriladi. Atrof-muhitning barometrik bosimida aniqlangan chaqnash nuqtasi va yonish 
nuqtasi tegishli ifodalardan foydalangan holda standart atmosfera bosimiga to‘g'rilanadi. 

Surkov materiali namunalarning chaqnash harorati ko‘rsatkichlari 5-jadval va 3-rasmda 
keltirilgan. 

5-jadval 
Surkov materiallarning chaqnash harorati ko‘rsatkichlari 

Ko‘rsatkich 
nomi 

GOST 
4333-
2021 
SM 

Namunalar 

SM-1 SM-2 SM-3 SM-4 SM-5 SM-6 

Chaqnash 
harorati, °С 

200 230 245 239 240 205 215 

 

 
3-rasm. Surkov materiali namunalarining chaqnash haroratlari farqi 

 
Olingan natijalar va tadqiqotlar asosida quyidagicha xulosa qilish mumkin, surkov materiali 

namunalarning chaqnash harorati yaxshi ko‘rsatkichlarni bergan, chunki yog‘-moy sanoati qoldig‘I 
gossipol qatroni 360 ºС da termohaydagandan keyin quyuq massa ajralganidan foydalanib surkov 
materiallari olindi. Shu sababli surkov nateriallari namunalarning chaqnash harorati oshgan. 
Demak, SM-2 va SM-4 namunasi qolgan namunalariga asosan eng zo‘r ko‘rsatkichni bergan va 
ularni texnikalarning maxsus qismlarini moylash sifatida ishlatish tavsiya etildi. 

